"Prezantimi i Revistës Evropiane me temën: liberalizimi i vizave"-22.07.2010.


MODERATORI: Mirëdita dhe mirëserdhët në prezantimin e numrit të dytë të revistës evropiane me emrin „liberalizimi i vizave“ të cilin e publikon Fondacioni Kosovar për Shoqëri të Hapur (KFOS). Në fillim do të shikojmë filmin dokumentar „Život u getu“ (Jeta në geto). Filmi është në gjuhën angleze por shpresoj që përkthyesit tanë do të mund ta përkthejnë dhe që përkthimin do të mund ta përcillni përmes pajisjeve. Filmi, përndryshe është bërë në produksion të Fondacionit Kosovar për Shoqëri të Hapur dhe është pjesë e projektit „Forumi 2015“. Pas filmit, do t’ju drejtohet zëvendës-ministri për Integrime Evropiane në Qeverinë e Kosovës Arban Abrashi, Hajrulla Çeku, hulumtues në Klubin për Politikë të Jashtme dhe Iliriana Kaçaniku, koordinatore e programit në Fondacionin Kosovar për Shoqëri të Hapur.  

ILIRIJANA KAÇANIKU: Ju faleminderit të gjithëve, ju faleminderit që keni ardhur në këtë prezantim. Ajo që duam të bëjmë në KFOS, në kuadër të programit për Integrime Evropiane „Forumi 2015“, është që të rrisim vëmendjen lidhur me çështjen e vizave dhe liberalizimit të vizave. Jemi mjaft larg nga vendet e regjionit edhe përkundër lobimit të madh të organizatës sonë dhe organizatave tjera joqeveritare të cilat janë të interesuara për këtë temë. Nuk kemi asgjë konkrete nga Bashkimi Evropian, KFOS-i dëshiron të aktualizojë këtë çështje. E kemi bërë numrin e parë të revistës vitin e kaluar, kah fundi i vitit të kaluar i kemi bërë disa dokumente dhe në fillim të këtij viti e kemi edhe filmin dokumentar, e po ashtu i kemi formuluar deklaratat e organizatave joqeveritare të ndryshme përmes të cilave i është dërguar ftesë Olli Rehn-it që të ndërmarr hapa konkret. Do të doja të shtoj që Revista Evropiane është një gazetë që ne e publikojmë periodikisht dhe ne do të donim që përmes tyre të hapim çështje të ndryshme për procesin e integrimit të Kosovës në Bashkimin Evropian. Numrin e parë të revistës ia kemi kushtuar energjetikës kurse të dytin liberalizimit të vizave. Revistën mund ta shikoni tani, numri i parë është botuar në gjuhën shqipe gjersa i dyti edhe në gjuhën shqipe edhe në gjuhën serbe, e tëra me qëllim të informimit më të mirë të opinionit në Kosovë. Nuk do të doja t’ju marr shumë kohë, do të shtoja vetëm edhe disa gjëra për përparimin kur është fjala për liberalizimin e vizave. Vitin e kaluar ka ekzistuar një rezistencë e madhe për dhënien e vizave. Më 1 janar 2011 do të jemi të vetmit që do të aplikojmë për viza. Vitin e kaluar i kemi pasur shpenzimet më të mëdha në regjion, 120 € janë dhënë për kompletimin e një aplikacioni që është 60% e një rroge optimale në Kosovë, derisa në vitin 2011 vetëm ne do të ndajmë këtë shumë të hollash. Sipas të gjitha gjasave kjo shumë do të jetë më e lartë se 120 €. Vitin e kaluar qytetarët e Kosovës janë refuzuar më së shumti kur janë në pyetje vizat e me këtë janë edhe të izoluar në botë sepse zyrtarisht mund të shkojmë në vetëm katër shtete pa viza. Po ashtu në vendet e regjionit nuk mund të udhëtojmë pa viza. Nuk na është mundësuar madje as në Serbi dhe Bosnje sepse me pasaportën e Kosovës nuk mund të shkojmë atje. Dokumentet e Kosovës i kanë pranuar 69 vende e 43 sosh nuk janë deklaruar a e pranojnë pasaportën e Kosovës e ka paralajmërime që dokumentet tona do t’i pranojnë edhe 23 vende. Ne jemi të vetmit në regjion që nuk kemi bashkëpunim dhe memorandum të nënshkruar me Bashkimin Evropian, nuk kemi qasje në forumet ndërkombëtare, derisa „viza shengen minus“ për ne ekziston edhe më tutje. Ne duam të bindim Bashkimin Evorpian që Kosova duhet të ketë një projekt, që Kosova duhet të kyçet në politikat e rregullta të Bashkimit Evropian sa i përket zgjerimit. Ne kemi të drejtë dhe kemi treguar gatishmëri për plotësimin e kritereve të Bashkimit Evropian në procesin e liberalizimit të vizave. Kemi nevojë për një ofertë serioze nga Bashkimi Evropian. 

Ju faleminderit shumë. Kurse sa i përket liberalizimit të vizave mund të lexoni në këtë numrin e 2 të Revistës Evropiane.  

ARBAN ABRASHI: E falënderoj Ilirijanën dhe Hajrullaun. Së pari do të doja t’i falënderohem KFOS-it dhe „Forumit 2015“  për revistën dhe filmin dokumentar me të cilin është bërë një gjë e madhe dhe jo vetëm për Ministrinë për Integrime Evropiane. Dokumentari ka treguar se çfarë vështirësishë ka pasur Kosova me Brukselin, çka po ndodh krejt në Kosovë dhe se çka krejt duhet të bëhet në Kosovë në lidhje me këtë. Siç e dini, perspektivat Evropiane të Kosovës dhe Ballkanit Perëndimor janë të garantuara, por në vitin 2007, kur filluan negociatat lidhur me liberalizimin, Kosova mbeti anash. Vetëm në vitin 2008 dhe 2009, kur filluan negociatat me tërë Ballkanin Perëndimor dhe kur në vitin 2009 u aprovua liberalizimi për Serbinë, Malin e Zi dhe Maqedoninë, vetëm atëherë shoqëria civile e kreu legjendën për shtetin e bërë. Parlamenti Evropian atëherë foli fuqishëm për liberalizimin e vizave dhe lirinë e lëvizjes në Kosovë.  

Kah fundi i vitit 2009 filloi një qasje proaktive e Brukselit lidhur me liberalizimin e vizave. Që prej atëherë ekziston një qasje më konstruktive dhe mbështetje më e madhe për Kosovën. Liberalizimi i vizave përfshin reforma të mëdha të cilat duhet t’i zbatojmë me kujdes të veçantë në reformat për sigurinë e dokumentacionit për migrimet për të treguar që sundimi i ligjit në Kosovë është në nivel të lartë. Ekziston edhe kategorizimi kur është fjala për aspektin politik dhe ekonomik në pajtim me standardet evropiane. Qasja që u prezantua në vitin 2010 me iniciativë të Qeverisë kur është fjala për liberalizimin e vizave kontribuoi që edhe Brukseli të jetë më aktiv ndaj Kosovës. Kosova hartoi një dokument bazik për liberalizimin e vizave dhe ia prezantoi vendeve në regjion dhe filloi të realizojë disa nga çështjet teknike në pajtim me ligjet. Në fund të qershorit u miratua ligji për deportimin e personave nga vendet tjera në Kosovë, pastaj u inicua rexhistrimi civil dhe hartimi i dokumentacioneve. Rexhistrat civil deri tani janë digjitalizuar 80% dhe mjaft është punuar në aftësimin e administratës. Sfidat kryesore në këtë proces janë pesë vendet që nuk e kanë njohur pavarësinë e Kosovës. Kjo është një sfidë e madhe edhe për Brukselin edhe për neve. Po ashtu sfidë për ne është pjesa veriore e Kosovës ku duhet të vendosim rend dhe qetësi. Për Qeverinë sfida paraqesin edhe migracionet dhe ri-integrimet e këto janë në të njëjtën kohë edhe kriteret që duhet plotësuar në kuadër të liberalizimit të vizave. Para pak kohe u mbajt seanca plenare për stabilizim-asociimin ku u prezantua përparimi në kuptimin teknik dhe programor në pajtim me kriteret evropiane. Ky përparim tregon që Kosova është më afër liberalizimit. Raportet e fundit flasin që rezultatet janë pozitive duke pasur parasysh që në shtator të këtij viti i kemi pasur të gjitha dhe që tërë kjo ka zgjatur vetëm tetë muaj.  

Shpresoj që në shtator, nëse angazhohemi pak më tepër, liberalizimin e vizave mund ta presim kah fundi i vitit 2011 apo fillimi i vitit 2012. Sigurisht që në këtë rrugë do të ketë mjaft sfida dhe që aty do të ketë mjaft kritere të cilat duhet të plotësohen. Shpresoj që nga tetori do të filloj dialogu konkret për liberalizimin e vizave. Kemi marrë nga ekspertët disa vlerësime nga Komisioni Evropian kështu që shpresoj që pasi të marrim në shtator projektin e hartuar për liberalizimin e vizave, në 2011 do të marrim propozime dhe rekomandime konkrete. Ju faleminderit.  

HAJRULLA ÇEKU: Pas këtij projeksioni do të doja të fokusohem në disa gjëra teknike me të cilat merret Klubi për politikë të jashtme, duke mos shmangur dimensionet politike meqenëse edhe në këtë film dokumentar u tha që është e qartë që politika ndikon në liberalizimin e vizave. Klubi për politikë të jashtme e ka hartuar raportin për perspektivat e vizave në Kosovë e edhe një raport tjetër i cili po ashtu është i rëndësishëm – marrëveshja midis Kosovës dhe BE-së për tregti. E kemi dokumentacionin i cili flet që po punohet në këtë drejtim. Ne jemi fokusuar më së shumti në atë që e ka potencuar edhe Komisioni Evropian e këto janë dy pika: rintegrimi, kthimi i atyre që jetojnë në Bashkimin Evropian dhe sigurimi i dokumentacionit së bashku me rexhistrimin civil. Kur flasim për ri-integrimin dhe deportimin e personave nga shtetet e jashtme ekzistojnë disa kritere që duhet plotësuar. Kosova nuk mund të nënshkruajë memorandum me Bashkimin Evropian por këtë e bën me secilin shtet veç e veç. Me kërkesë të Komisionit Evriopian vetëm Kosova e ka miratuar ligjin për pranimin e sërishëm të personave. Ai ligj është votuar në Kuvend më 15 prill. Kur është në pyetje azili, janë dy anë të këqija që kanë të bëjnë me personelin e ato janë ngritja e kapaciteteve dhe çështja e përcjelljes së migracionit ku ka më së shumti punë rreth leximit të kodit nga ana e personave që e japin vizën. Kjo ka filluar ngadalë të funksionojë, por kemi shumë pika në të cilat nuk mund të fillojmë të punojmë sepse kemi vlerësuar se situata është e keqe në atë pjesë. Ministria e Punëve të Brendshme duhet të nënshkruajë marrëveshje për kthimin e sërishëm të personave nga shtetet e jashtme në Kosovë e këtë më së pari duhet ta bëjë me vendet ku Kosova ka diasporën më të madhe. Kur është fjala për marrjen e sigurtë të dokumenteve dhe pasaportave biometrike, është emëruar këshilli për mbrojtjen e të dhënave dhe ai ka vlerësuar që këto pika janë mjaft kritike. Ky është njëri nga elementet dhe kriteret e rëndësishme të cilët Qeveria e Kosovës kërkon të plotësohen përmes dokumentit themelor për liberalizimin e vizave. Në atë dokument, të cilin e ka publikuar Qeveria thuhet që qershori i 2010 është afati kur duhet të fillohet me dhënien e pasaportave biometrike. Mirëpo, ne po shohim që kjo nuk ka ndodhur. Ne në Klubin për politikë të jashtme konsiderojmë që ndikimi i politikës është mjaft i rëndësishëm por gjithsesi nuk mund të anashkalohet edhe ndikimi ekonomik derisa të mos miratohen të gjitha kriteret që dalin nga dokumenti themelor për liberalizimin e vizave. Meqenëse nuk i kemi kriteret e plotësuara, duhet të punohet shumë në plotësimin e tyre. Derisa i kemi përcaktuar prioritetet në kuadër të liberalizimit të vizave, kemi kuptuar që Qeveria e Kosovës nuk e ka arritur nivelin e kënaqshëm i cili do të mundësonte plotësimin e kritereve në kuadër të liberalizimit të vizave. Për këtë arsye ekziston nevoja për përmirësimin e kushteve në këtë sferë. Qeveria nganjëherë vetëm deklarativisht e përmend domenin e liberalizimit të vizave dhe në komunikimin me qytetarë për këto çështje flet vetëm në mënyrë të përgjithshme. Mirëpo kur arrieht tek buxheti,Qeveria e Kosovës është mjaft pasive aty. Pika e fundit me të cilën merremi është ajo që e thamë në raportin tonë e ajo është përmirësimi i bashkëpunimit midis BE-së dhe Kosovës. Për shembull, Komisioni Evropian filloi një hetim të madh dhe gjithpërfshirës për punën e gjysmës së ministrave të Qeverisë së Kosovës edhepse kjo është çështje e korupsionit dhe krimit. Kjo tregon se ekziston dyshimi dhe mosbesimi ndaj Qeverisë së Kosovës që në masë të konsiderueshme ndikon në kredibilitetitn e saj. Nuk di nëse me një kredibilitet të tillë dhe me faktin që gjysma e ministrave janë nën hetime, do të mund të nënshkruajmë çfarëdo marrëveshje me BE-në. Pra, duhet ta kemi të qartë që projekti themelor për liberalizimin e vizave është një nga prioritetet dhe që me të madhe duhet të punohet në të. Por, prapëseprapë, duke pasur parasysh që kredibiliteti i Qeverisë së Kosovës është prishur mjaft mund të ngadalësojë në masë të madhe procesin e liberalizimit të vizave. Kjo është Qeveria që është pasive në gjithçka. Klubi për politikë të jashtme javën e ardhshme do të dal me një vlerësim për çështjet e liberalizimit të vizave për muajt maj, qershor dhe një pjesë të korrikut. Ju faleminderit.  

ILIRIJANA KAÇANIKU: nëse keni ndonjë koment apo pyetje, urdhëroni?  

Radio Blue Sky: Dokumentari i tha të gjitha, kështu që nuk na mbeti neve asgjë për të pyetur. Nuk di çka të pyes. Para pesë-gjashtë muajsh e kam punuar një tregim rreth kthimit të njerëzve nga diaspora. Unë e di që ju nuk jeni nga MPB-ja, por pasi që jeni në seksionin për marrëdhënie të jashtme ndoshta mund t’ju pyes edhe juve. Të gjithë e dimë që kusht për liberalizimin e vizave është edhe kthimi nga Perëndimi i atyre që atje nuk e kanë të rregulluar statusin e tyre. Çka duhet të bëjë Kosova për të integruar të gjitha ata njerëz që kthehen? Çka po bëjnë institucionet tona? Ata që do të kthehen mund të rrisin nivelin e krimit sepse i janë lënë vetvetes.  

ARBAN ABRASHI: Ligji për deportimin, siç e tha edhe parafolësi im është „sui generis“ dhe kjo tregon raportin e Kosovës ndaj Bashkimit Evropian. Ne shohim perspektivë në këtë proces dhe mendojmë se do të ketë lëvizje para. Unë e thashë që në shtator pres një dokument themelor gjithpërfshirës dhe atëherë do të fillojmë me kryerjen e detyrave. Këtu janë pasaportat biometrike dhe ne nuk kemi filluar menjëherë me dhënien e tyre sepse duam që edhe Komisioni Evropian të jetë pjesë e kësaj. Sa i përket deportimit të njerëzve tanë, ne deri tani kemi nënshkruar 6 marrëveshje me 6 vende kurse ftesat për negociata iu janë dërguar edhe vendeve tjera kështu që së shpejti do të dimë edhe orarin për vendet tjera. Duhet, në të njëjtën kohë, të ngrisim kapacitetet brenda institucioneve dhe natyrisht të punojmë në koordinimin e rregullt me institucionet tjera. Po ashtu edhe strategjia ka kaluar nëpër Qeveri, por jo edhe buxheti kështu që momentalisht po shfrytëzohet fondi rezervë. Unë shpresoj që deri në fund të kësaj jave apo fillimi i javës së ardhshme edhe kjo çështje të zgjidhet. Esenca është që duhet të ekzistojë një fond i siguruar për personat që deportohen nga shtetet e jashtme e të cilët janë nga Kosova dhe në një ndërmarrje kaq të madhe marrin pjesë disa Ministri e këto janë Ministria për Komunitete dhe Kthim, po ashtu të gjitha komunat kurse është me rëndësi edhe sistematizimi i këtyre njerëzve si dhe numri i tyre që kthehet. E kemi informatën që perosnat që kthehen nga Gjermania janë kryesisht pjesëtarë të komunitetit RAE. Shpresoj që gjatë disa muajve të ardhshëm të funksionojnë grupet punuese në kuptimin e plotë të fjalës dhe ajo që është e rëndësishme është që Ministria për Komunitete dhe Kthim, Ministria e Punëve të Brendshme dhe komunat në fazën e veprimit final rreth kësaj çështjeje – ku do të ketë qendra të pranimit, e para në Lipjan pastaj edhe në vendet tjera. Mendoj se në një të ardhme të afërt do të jemi në rregull me këtë çështje.  

HAJRULLA ÇEKU: Unë kam diçka të shtoj, ndoshta edhe është e rëndësishme për Qeverinë, sepse edhe ne si të ardhur të rinj në Ministri dhe po ashtu të rinj me moshë do të mund të kyçnim edhe shoqërinë civile dhe mediat në këtë çështje. Ajo çka mendoj se është e rëndësishme është edukimi dhe lobimi. Lobimi në Bruksel. Kosovarët nuk janë aq të rrezikshëm siç mendojnë disa si dhe komunikimi me opinion rreth asaj se çka është liberalizimi i vizave. Unë këtë përndryshe e bëj tërë kohën. Komponenta e ri-integrimit është e rëndësishme siç u përmend. Ky është një problem i madh, por mendoj se Qeveria do ta tregoj veten. Mendoj se vendet që deportojnë duhet edhe të sigurojnë disa donacione për ta. Bile në sendërtimin e të drejtave themelore që të kenë kulm mbi krye dhe që të mund të fillojnë një jetë të re. Udhëzimi ynë është që deportimi është i mundshëm por edhe me ndihmën e vendeve që i deportojnë, në të kundërtën ata po kthehen në një vend mjaft jostabil, dhe ardhja e tyre mund të shqetësojë dhe destabilizojë edhe më shumë Kosovën. A jemi ne të gatshëm tani apo jo por ne si Qeveri nuk mund t’i zgjidhim vetë të githa. Duhet kyçur edhe Ministrinë e Shëndetësisë në këtë e cila duhet të jap edhe kushte për këta njerëz të cilët mund edhe të jenë të sëmurë. Pastaj, Ministria për Administrim të Pushtetit Lokal duhet të organizojë edhe komunat rreth pranimit të këtyre personave. Unë po shoh që MPB-ja po punon në këtë drejtim, kurse Ministria për Integrime Evropiane është aktor i ri, por aktori kryesor është gjithsesi MPB-ja dhe Ministria për Mirëqenie Sociale. U tha më heret që Ministria për Integrime Evropiane ka rolin më të vogël në këtë proces dhe kjo është një Ministri që jep korniza.  

ILIRIJANA KAÇANIKU: Unë vetëm do të shtoja që marrëveshja e Qeverisë së Kosovës me vende të caktuara duhet të kalojë në diçka që nënkupton një qasje unike Bashkimit Evropian sepse duhet të kemi marrëveshje të njëjta. Kthimi nuk guxon të jetë masiv por në grupe të vogla dhe në faza sepse të gjithë ata do të përfundojnë në komunat e tyre dhe ato komuna nuk guxojmë t’i mbingarkojmë. Ato komuna po ashtu iu ofrojnë atyre shërbime të posaçme.  

GAZETARI: Një pyetje për zotin Abrashi. Hetimi që po zhvillohet kundër disa ministrave e ka keqësuar kredibilitetin e Qeverisë së Kosovës. A mendoni që situata momentale është në favor të liberalizimit të vizave?  

ARBAN ABRASHI: Thamë pak më parë që qasja që e kemi ndaj Brukselit është lufta kundër korupsionit dhe vendosja e rendit dhe qetësisë. Organe të caktuara e kanë fuqinë e vet të punojnë kundër kriminalizimit e a ka Qeveria kredibilitet do të shihet në shtator dhe duhet të pritet Raporti i cili do të jetë më objektiv. Indikacionet janë të tilla që ky Raport i Progresit do të jetë shumë më i mirë se sa më parë. Po ashtu kemi premtime që dokumenti themelor për liberalizimin e vizave do të jetë i gatshëm në shtator. Ministria e Tregtisë ka filluar me Brukselin negociatat për tregti dhe të gjitha këto elemente flasin për kredibilitetin e Qeverisë së Kosovës.  

ILIRIJANA KAÇANIKU: Nëse nuk ka më pyetje, me këtë po e përfundojmë konferencën.  
MODERATORI: Ju faleminderit të gjithëve. 

